
Tiõrvâsvuõđ da pueʹrrvââjjamstroiʹttel da  
mättʼtõs- da kulttuurministeria vuäʹppõs  
mättʼtõõzz da ouddpeâmm jäʹrjsteeʹjid 
koronavirusepidemia äiʹǧǧen 
 

Lääʹǩǩvuâđ da tuåimmvälddsažvuõđ 

Njuämmamtauddlääʹjj (1227/2016) 8 § meâldlânji vuʹvddvaaldâšmkoontâr suåvat õʹhtte 
da vuäpp njuämmʼmõõžži tuâsttam vuuʹdstes. Puõccihåiddamvuuʹd kåʹddõhttâm ohjjad 
da tuärjjad kooʹddid da sosiaalhuâl da tiõrvâsvuõtthuâl tuåimmjuâkksid njuämmamta-
audi tuâsttmest, oouʹdad vooudlânji njuämmamtaaudi diagnostiikk da hååid di seeʹlvat 
epidemiaid õõutveäkka kooʹddivuiʹm. Vuʹvddvaaldâšmkoontâr da tõn tuåimmvuuʹd 
puõccihåiddamvuuʹdi kåʹddõhttâm tuejjee õhttsažtuâj njuämmamtaaudi tuâsttmest. 
Vuʹvddvaaldâšmkoontâr tuejjad tän lääʹjjest šiõttuum vaaldšemvuõđlaž tuʹmmstõõǥǥid 
ââʹneeʹl äuʹǩǩen puõccihåiddamvuuʹd kåʹddõhttâm, spesiaalvaʹstteemvuuʹd da 
Tiõrvâsvuõđ da pueʹrrvââjjamstroiʹttel äʹšštobddmõõžž.  

Njuämmamtauddlääʹjj (1227/2016) 9 § meâldlânji kååʹdd õõlǥtemvuõttân lij jäʹrjsted 
vuuʹdstes tän lääʹjjest jurddum njuämmamtaaudi vuâsttlâʹsttemtuâj vueʹssen 
meertiõrvâsvuõtt-tuâj nuʹtt ko meertiõrvâsvuõttlääʹjjest (66/1972), tiõrvâsvuõtthuâll-
lääʹjjest da tän lääʹjjest šiõtteet. Njuämmamtaaudi vuâsttlâʹsttemtuõjju koʹlle tän lääʹjjest 
njuämmamtaaudi cõggmõš, ouddtuõttmõš da seuʹrrjummuš, epidemia seʹlvtem leʹbe 
tuâsttam diõtt taarbšum tuåim di njuämmamtauʹdde puâccjam leʹbe puâccjam kaddum 
oummu tuʹtǩǩummuš, håidd da talkksallaš säuʹrsmâttmõš di hoiddu õhttneei infektioi 
tuâsttmõš. 

 

Vuäʹppõõzz mieʹrr 

Tän vuäʹppõõzz mieʹrren lij tuärjjeed škooulid da ouddpeâmm tuåimmjuâkksid 
tuåimmâd nuʹtt, što škooul jååʹttem leʹbe ouddpeâmm lij päärnaid da tuâjjlaid staanâs 
koronaepidemia äiʹǧǧen. Jääʹǩǩteeʹl vuäʹppõõzz vueiʹtet ǩieʹppeed njuämmamriisk 
škooul jååʹttem leʹbe ouddpeâmm õhttvuõđâst. 

Vuäʹppõõzz staansõs škooul jååʹttma da 
ouddpiõmmu 
 

1. Škoouʹle leʹbe ouddpiõmmu ij vuäǯǯ pueʹtted, jõs lij puõcc-
men 

Koronavirus šõõddat vuõiŋŋâmorgaaninfektio, koon oudldõõzz vuäiʹtte leeʹd 
jm. koss, čooddčuâccmõš, žaar, šååkk, teäʹǩǩčuâccmõš, čåuʹjjoudldõõzz da 
vueiʹvvčuâccmõš (https://thl.fi/fi/web/infektiotaudit-ja-rokotukset/taudit-ja-tor-
junta/taudit-ja-taudinaiheuttajat-a-o/koronavirus-covid-19). Päärnaž leʹbe 
vuõrâsooumaž ij õõlǥ pueʹtted škoouʹle leʹbe ouddpiõmmu, jõs suʹst lie mõõk-
ne puâccjummša viiʹttjeei oudldõõzz. Jõs päärnaž puâccai peeiʹv ääiʹj, päärna, 
ǩeäʹst lie oudldõõzz, seeʹrdet tâʹlles pååđsâjja vueʹrdded puärraz. Vuõrâso-
oumaž veâltt âʹlddkontaakt puâccjam päärnže seeilteeʹl riʹjttjeei kõõsk. 
Oummu, koin lie oudldõõzz, âʹlǧǧe leeʹd õhttvuõđâst jiijjâz tiõrvâsvuõtt-
kõõskõʹsse da ooʒʒõõttâd toʹben vuåǯǯum vuäʹppõõzzi meâldlânji koronavi-
rustestta.  

 

2. Riskkjouʹǩǩe kuulli oummu 

Vaiʹǧǧes koronavirustaudd lij samai häʹrvv päärnain, ij-ǥa tõn riskk leäkku lâss-
nam tiõrvâs oummuin ij-ǥa tõin päärnain da nuõrin, koi vuâđđpuõʒʒâlm lij 
håiddtääʹsstieʹddest. Hoiʹddjeei dåhttar ärvvtââll, vuäitt-a päärnaž, ǩeäʹst leʹbe 
koon piârneeʹǩǩest lij vaiʹǧǧes vuâđđpuõʒʒâlm leʹbe kååʹtt taarbaš mieʹrrkõõski 
peälštõs-systeeʹm tärmmai taalkummuž, mäʹcced škoouʹle leʹbe ouddpiõmmu. 
Vaiʹǧǧes koronavirustaaud riskkjouʹǩǩe koʹlle tõk päärna, koi vuâđđpuõʒʒâlm 
muđoi še šõõddat šuurab riisk tuõttšõs infektioid.  

Škooulin leʹbe ouddpeâmmast reâuggji vueʹzzeld tuåim vuâđđâʹvve tuâjjuʹvddi 
tuejjeem riskkaʹrvvõʹsse. Tuâjjtiõrvâsvuõtthuâll tuärjjad tuâjjuʹvddi 
riskkaʹrvvõõzzâst.  

Tuõttšõs koronavirustaaud riskkjoouk: https://thl.fi/fi/web/infektiotaudit-ja-roko-
tukset/taudit-ja-torjunta/taudit-ja-taudinaiheuttajat-a-o/koronavirus-covid-
19/vakavan-koronavirustaudin-riskiryhmat 

 

3. Taarbteʹmes fyyslaž kontaaktid âlgg vieʹltted 

Koronavirus njuämm vuõss-sâjjsânji kuåškknjõsnjuämmʼmen 
(https://thl.fi/fi/web/infektio-taudit-ja-rokotukset/taudit-ja-torjunta/taudit-ja-taudi-
naiheuttajat-a-o/koronavi-rus-covid-19). Škooulâst da ouddpeâmmast vieʹltet 

https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19
https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19
https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19/vakavan-koronavirustaudin-riskiryhmat
https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19/vakavan-koronavirustaudin-riskiryhmat
https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19/vakavan-koronavirustaudin-riskiryhmat
https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19
https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19

vuõʹjjid, koin leät vuõigg kuõsktõõzzâst jeärrsivuiʹm. Kååʹdd čuõvtemtuåimm da 
kååʹdd njuämmamtaaudin vaʹstteei juâǥǥas vuäʹpste taarb mieʹldd tääʹrǩben 
tuåimin tuejjeem tääʹzzest. 

• Jõnn õhttsažnoorõõttmõõžžid jeät jäʹrjstuku. 
• Jeärrsi ko päärnai di škooul da ouddpeâmm tuâjjlažkååʹdd ååreem 

škooul leʹbe ouddpeâmm vuuʹdest vieʹltet. Juõʹǩǩ juâǥǥas âlgg 
meäʹrtõõllâd jiijjâs vuâkka suåppi tuåimmâmnaaʹlid da vuäʹpsted piârrjid 
tuåimmâd tõi meâldlânji. 

• Hygienia viõusummšest huõlǩani lij vääžnai ââʹnned huõl, što päärnaž 
vuäǯǯ suu taarbšem vuõrâsoummu õõldâsvuõđ, staan da vuârrvaaik-
tõõzz nuʹtt seämmanalla ko ouddâl še. 

• Tuâjjlažkååʹdd noorõõttmõõžžid âlgg vieʹltted, ouddmiârkkân uʹčteeʹli såb-
brid såbbrõõžžât vuõss-sâjjsânji ougglõsõhttvuõđ veäkka. 

• Ouddpeâmmast tuâjjlažkåʹdd õõlǥči tuåimmâd seämma päärnažjooukin. 
• Oummui kõskksaž staankõõskin jie leäkku uʹvddmen meärrõõzzid, jo-

oukid ij taarbâž jueʹǩǩed, peʹce sõõʹjid jäʹrjsteeʹl ooʒʒât jäänab sââʹj ko 
takainalla. 

• Tuâjjlažkåʹdd ij väʹlddvuâkkõõzz mieʹldd sirddu juâkksest nobba 
njuämmʼmõõžži leävvnummuž cõggâm diõtt.  

• Škooulâst leʹbe ouddpeâmmast šõddi tuåim jie leäkku noorõõttâmlääʹjj 
meâldlaž õõlmâs såbbar leʹbe noorõõttmõõžž. Tuåimid jeät suåvlduku 
vueiʹtlvaž noorõõttâmrääʹjtõõzzid. 

• Joukkšorradvuõđid da tuâjjlai meäʹr kuõskki šiõttâlm lie viõǥǥâst nåkk-
men ko tõk lie viõǥǥâst ouddpeâmm da vuâđđmättʼtõõzz kuõskki 
lääʹjjšiõttummšest. 

 

Škooulid kuõskki lââʹssvuâmmšõõzz: 
• Škooul mättʼtemsõõʹjid jäʹrjstet nuʹtt, što škooulniiʹǩǩi mieʹrr õhttna lij 

vueʹllǥab ko ouddâl. Kuâras (ouddm. nuuʹbb tääʹzz mättstroiʹttli) 
mättʼtemsõõʹjid vueiʹtet taarb mieʹldd väʹldded tän ââʹnnma. 

• Vueʹllškooulin mättʼtemjooukid tuõʹllʼjet pååđai ǩeeʹjjmieʹldd škooulpeeiʹv. 
Pââibužškooulin da vaʹlljuum aunnsin mättʼtemjoukk vuäitt vaajtõõvvâd, 
jõs mättʼtõõzz jie vueiʹt muđoi jäʹrjsted. 

• Jõs mättʼtemjoouki pååđai tuõʹllʼjummuš ouddm. pââibužškooulin ij 
leäkku vueiʹtlvaž, jäʹrjstet sõõʹjid nuʹtt, što tõin lij jäänab sââʹjj, da põõrǥât 
jueʹǩǩed mättʼtõõzz vueiʹttemvuõđi mieʹldd.  

• Škooulpoorrâm jäʹrjstet jiijjâs klaassin leʹbe jooukin, ij õhttsaž poorrâm 
poorrâmkueʹrncest. Poorrâmkueʹrnec vuäitt kuuitâǥ ââʹnned jueʹjjeeʹl 
škooulniiʹǩǩid da tuâjjlaid joouki da aaiʹji mieʹldd. Hygieniast ââʹnet huõl 
porrmõõžž valmštummuž da juâkkmõõžž di poorrâm ääiʹj.  

 
Tuâjjtiõrvâsvuõttstroiʹttel vuäʹppõs tuâjjliʹžže:  
https://hyvatyo.ttl.fi/koronavirus/ohje-tyontekijalle 

https://hyvatyo.ttl.fi/koronavirus/ohje-tyontekijalle


4 
 
 

 

4. Šiõǥǥ ǩiõtt- da koossâmhygienia câgg njuämmʼmõõžžid 

Koronavirus njuämm vuõss-sâjjsânji kuåškknjõsnjuämmʼmen 
(https://thl.fi/fi/web/infektio-taudit-ja-rokotukset/taudit-ja-torjunta/taudit-ja-taudi-
naiheuttajat-a-o/koronavi-rus-covid-19). Vuõiʹǧǧest hoiddum koossâm- da 
ǩiõtthygienia câgg njuämmʼmõõžžid. 

• Nuʹtt päärna ko še vuõrâsoummu pâʹsse ǩiõđeez pâi puäʹđeen škoouʹle 
leʹbe ouddpiõmmu, di ouddâl põʹrtte vuâlggmõõžž. Lââʹssen ǩiõđid 
põõzzât ouddâl poorrâm, pâi åuggan sizz puäʹđeen, di pâi kâšnnmõõžž 
leʹbe koossmõõžž mâŋŋa, leʹbe ko kuâsttai, što ǩiõđ lie sähssai. Ǩiõđid 
koʹšǩǩeet põʹmmjest rajjum ǩiõttsekldõõǥǥid, koid ââʹnet tåʹlǩ õʹhttešt. 

• Jõs ǩiõđipõõssâmvueiʹttemvuõtt ij leäkku, ââʹnet ǩiõtt-toiddi. Ǩiõtt-tooid 
âlgg leeʹd hieʹlǩeld vuäǯǯamnalla. Päärnai ǩiõtt-toiddi âânnmõš šâdd 
vuõrâsoummu vuåppmõõžžâst.  

• Kâšnnmõõžž leʹbe koossmõõžž õhttvuõđâst njääʹlm ouʹdde piijât 
põʹmmjest rajjum nozvaireʹppiǩ, koon ââʹnet tåʹlǩ õʹhttešt. Jõs nozvai-
reeʹppiǩ ij leäkku vuäǯǯamnalla, suõjjeet njääʹlm kõõnjârtaibbsin. Ǩiõđid 
põõzzât tän mâŋŋa. 

• Muâttsuõji âânnmõõžž jeät õlmmsânji siâzztõllu škooulâst leʹbe 
ouddpeâmmast, leâša muâttsuõj vuäitt haaʹleʹmmen ââʹnned vääʹldeeʹl 
lokku tõõzz õhttneei vuäʹppõõzzid.  
 
https://thl.fi/fi/web/infektiotaudit-ja-rokotukset/taudit-ja-torjunta/infektioi-
den-ehkaisy-ja-torjuntaohjeita/kasienpesu-ja-yskiminen 

https://thl.fi/fi/web/infektiotaudit-ja-rokotukset/ajankohtaista/ajankoh-
taista-koronaviruksesta-covid-19/ohjeita-kansalaisille-
koronaviruksesta/kankaisten-kasvomaskien-kaytto-koronaviruspandem-
ian-aikana 

https://hyvatyo.ttl.fi/koronavirus/tietoa-itse-tehdyista-kasvomaskeista 

 

5. Čiistâm 

Koronavirus njuämm vuõss-sâjjsânji kuåškknjõsnjuämmʼmen, ko puâccjam 
ooumaž kååss leʹbe kâšnn. Lij vueiʹtlvaž, što virus njuämm še kuõsktõõzz 
pääiʹǩ. Koronaviruuzz jie seeil kuʹǩes ääiʹj ääimast leʹbe ooʹli âʹlnn vaajtõõlli 
temperatuurin. Täʹvvri mieʹldd njuämmam njuämmʼmõõžžid jie leäkku tuõttâm. 
Čiistmõõžžâst ââʹnet siõmmna alkaalʼlaž õõlmâspuʹtstemaunnâz. San-
iteʹttsõõʹjin vuäitt čiistmõõžž viõuseed ââʹneeʹl desinfiâʹsttemaunnâz. Jääʹǩǩtet 
Tuâjjtiõrvâsvuõttstroiʹttel čiistâmvuäʹppõõzzid. 

https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19
https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19
https://thl.fi/fi/web/infektiotaudit-ja-rokotukset/taudit-ja-torjunta/infektioiden-ehkaisy-ja-torjuntaohjeita/kasienpesu-ja-yskiminen
https://thl.fi/fi/web/infektiotaudit-ja-rokotukset/taudit-ja-torjunta/infektioiden-ehkaisy-ja-torjuntaohjeita/kasienpesu-ja-yskiminen
https://thl.fi/fi/web/infektiotaudit-ja-rokotukset/ajankohtaista/ajankohtaista-koronaviruksesta-covid-19/ohjeita-kansalaisille-koronaviruksesta/kankaisten-kasvomaskien-kaytto-koronaviruspandemian-aikana
https://thl.fi/fi/web/infektiotaudit-ja-rokotukset/ajankohtaista/ajankohtaista-koronaviruksesta-covid-19/ohjeita-kansalaisille-koronaviruksesta/kankaisten-kasvomaskien-kaytto-koronaviruspandemian-aikana
https://thl.fi/fi/web/infektiotaudit-ja-rokotukset/ajankohtaista/ajankohtaista-koronaviruksesta-covid-19/ohjeita-kansalaisille-koronaviruksesta/kankaisten-kasvomaskien-kaytto-koronaviruspandemian-aikana
https://thl.fi/fi/web/infektiotaudit-ja-rokotukset/ajankohtaista/ajankohtaista-koronaviruksesta-covid-19/ohjeita-kansalaisille-koronaviruksesta/kankaisten-kasvomaskien-kaytto-koronaviruspandemian-aikana
https://hyvatyo.ttl.fi/koronavirus/tietoa-itse-tehdyista-kasvomaskeista

• Seekkat kuõsktemooʹlid, mâʹte uhsskooʹǧǧid, ǩiõttnuäjaid, pulpeeʹttid da 
pooʹrdid, čuõvvjookkaid da čääʹcckraanid uuʹccmõsân juõʹǩǩ peeiʹv, 
pueʹrab võl kueiʹt vuâra peeiʹvest.  

• Tuâjjneävvai, kook lie õhttsažââʹnnmest, mâʹte puällpooʹrdi, tableeʹtti 
leʹbe tuâjstõõllâmtarbbsi (skaʹrri dno.) âânnmõõžž vieʹltet leʹbe tõid 
puʹtstet pâi juõʹǩǩ õõʹnni mâŋŋa.  

• Jiijjâs siõri puʹhttem ouddpiõmmu lij ǩiõlddum meäʹrteʹmes ääiǥas.  
 
https://hyvatyo.ttl.fi/koronavirus/ohje-siivoukseen 

 

6. Jõs škooulâst leʹbe ouddpeâmmast tuõđât  
koronavirusnjuämmam 

Njuämmamkuällsi seʹlvtemtuâjj kooll kååʹdd leʹbe puõccihåiddamvuuʹd 
njuämmamtaaudin vaʹstteei dåhttra. Jõs koronavirusnjuämmam tuõđât måtam 
oummust škooulâst leʹbe ouddpeâmmast, seʹlvtet lij-a tauddõõvvâm šõddâm, 
da tauddõõvvâm oummid âlgg ooccâd da mieʹrreed karanteena 14 suutkâs.  

Koronavirusnjuämmam vuäǯǯam ooumaž âlgg leeʹd meädda škooulâst leʹbe 
ouddpeâmmast uuʹccmõsân čiččâm suutk ääiʹj oudldõõzzi äʹlǧǧmest, leâša 
taarb mieʹldd kuuʹǩǩben nuʹtt, što son lij leämmaž uuʹccmõsân kueʹhtt suutk 
oudldõõzzteʹm ouddâl ko mäcc škoouʹle leʹbe ouddpiõmmu. 

https://hyvatyo.ttl.fi/koronavirus/ohje-siivoukseen

